Sími á skrifstofu FAAS : 533-1088 
Móttaka minningarkorta, upplýsingar og ráðgjöf í sama síma.

Netföng (e-mail): faas@alzheimer.is; skrifstofa@alzheimer.is 
Póstfang: Hátún 10, b – 105 Reykjavík
Vefsíða: www.alzheimer.is

 Jólakort til sölu
Listakonan Gunnella gaf FAAS leyfi til að nota tvær af myndum sínum og prýða þær jólakortin í ár. Eru henni hér með færðar bestu þakkir fyrir. Kortin eru seld á öllum dagþjálfunum félagsins, á skrifstofu FAAS þar sem einnig er hægt  að panta kort í síma 533 1088 eða á netfangi skrifstofa@faas.is.  Pakki með 8 kortum og umslögum kostar kr. 1.000.- 
              Minningarkort
Móttaka minningakorta félagsins er í síma 533 1088 og á netfanginu faas@alzheimer.is Minningarkortin eru einnig fáanleg í Blómabúð Akureyrar, í Blómabúðinni Akur á Akureyri og í Bókabúð Eymundsson við Hafnarstræti á Akureyri.
              Bækur og bæklingar
Ýmsar bækur um heilabilun eru til sölu á skrifstofu félagsins, hægt er að nálgast þær þar eða fá þær sendar. Einnig eru ýmsir bæklingar um efnið sem félagið afhendir án kostnaðar. Upplýsingar í síma 533 1088 og á netfangi skrifstofa@alzheimer.is  

                  FAAS    
                                                                                       Félag áhugafólks og aðstandenda 

Alzheimerssjúklinga og annarra 

skyldra sjúkdóma

Aðventufundur 
Verður haldinn mánudaginn þann 30. nóvember 2009 kl. 20:00 
í Drafnarhúsi, Strandgötu 75, Hafnarfirði ( Gengið inn baka til)
Húsið verður opnað kl. 19:30
Dagskrá

1. Fundur settur; María Jónsdóttir formaður
2. Jólahugvekja; Sr. Sigurður Jónsson sóknarprestur í Áskirkju 
3. Tónlist; Gerður Bolladóttir syngur við undirleik hörpuleikara
4. Upplestur; Höfundarnir Ragna Sigurðardóttir og Sr.Hjálmar Jónsson lesa úr nýútkomnum bókum sínum "Hið fullkomna landslag" og "Hjartsláttur"
5. Tónlist; Sönghópur frá Tónlistarskóla Grindavíkur syngur
Allir eru velkomnir.

Kaffi og meðlæti í boði FAAS
Frá formanni FAAS
Kæru félagar!

Aðventa jóla er í þann mund að ganga í garð. Þá er tími hátíðleika og gleði. Fallegu ljósin sem farið er að tendra minna okkur á að hátíð ljóss og friðar er í nánd.  Þessi tími er okkar skjólstæðingum oft erfiður. Það þarf ekki stórar gjafir til að veita gleði og rjúfa einmanaleika. Símtal, heimsókn,vingjarnlegt bros eða  vissa um að vera ekki gleymdur er mörgum mesta gleðin. Aðventuhátíð félagsins hefur ætíð verið vel heppnuð. Mætum í hátíðarskapi og fögnum með því ágæta fólki sem ætlar að gefa okkur af tíma sínum mánudaginn 30. nóvember n.k. Vonum að komandi hátíðir verði okkur öllum bjartar og hátíðlegar. Gleðileg jól.     Fyrir hönd stjórnar FAAS;  María Th. Jónsdóttir formaður.                                                                                              

         
Nefndir á vegum FAAS

Í september sl. samþykktir stjórn FAAS að setja á laggirnar tvær vinnunefndir, annarsvegar afmælisnefnd sem mun skipuleggja og halda utanum framkvæmdir og viðburði 25 ára starfsafmælis félagins og hins vegar laganefnd sem mun endurskoða lög félagsins. Báðar nefndirnar eru nú fullskipaðar og tilbúnar til að hefja störf.  Laganefndin mun skila tillögum sínum í góðum tíma fyrir aðalfundinn 2010, en afmælisnefndin mun eðli málsins samkvæmt starfa út afmælisárið.
Opnir fræðslufundir um heilabilun

FAAS og Minnismóttakan  á Landakoti standa fyrir opnum fræðslufundum um heilabilun, einkenni og greiningu. 

Björn Einarsson öldrunarlæknir á Landakoti fræðir um efnið og í lokin verður boðið upp á umræður. 

Næsti fræðslufundur verður verður haldinn á 7. hæð  Landakots fimmtudaginn 3. desember nk. kl. 17-18. 
Fræðslan er ætluð þeim sem áhuga hafa á að kynna sér greiningu og meðferð heilabilunarsjúkdóma. 

Ekki þarf að skrá sig – bara mæta á staðinn.      

Sérþjónusta við þegna með heilaiblun í Kaupmannahöfn

Í haust gafst mér sem þennan pistil rita færi á námsdvöl í Kaupmannahöfn. Dvölin var liður í starfsnámi mínu við Landspítala þar sem ég hef lagt áherslu á að sérhæfa mig í hjúkrun fólks með heilabilun.Ég kynnti mér stofnun á vegum borgarinnar, Pilehuset, en starfsemi þess byggir á kenningum Tom Kitwood um persónumiðaða umönnun.  Pilehuset starfrækir hjúkrunarheimili með 6 deildum og alls 78 plássum auk dagþjálfunar. Það er fyrsta margra sérhæfðra stofnana fyrir þegna með heilabilun í Kaupmannahöfn.

Ég dvaldi í þrjár vikur í Pilehuset. Á þeim tíma tók ég þátt í starfi á deildum. Ég fékk að kynnast þjálfun starfsfólks, en hún er víðtæk.

Sérstök áhersla var á að forðast valdbeitingu. Í stað hindrana eða mikilla lyfja koma tilboð svo sem að fólk eigi aðgang að öruggu umhverfi utandyra, virkni og samveru og að leitað sé orsaka þegar upp koma einkenni eins og óróleiki eða árásargirni. 

Danir kalla skjólstæðinga sína „borger“ til að leggja áherslu á jafnréttisstöðu, við gætum sem best notað orðið „þegn“ í sama tilgangi.

Í Pilehuset sá ég margt áhugavert. Þarna er vissulega glímt við sömu vandamál og í hliðstæðri þjónustu hér heima, en mér fannst boðið upp á ný viðbrögð við þessum vandamálum og sannfærðist um að margt mætti læra af Dönum. En íslenskt starfsfólk hefur áhuga á nýjum aðferðum, dæmi um slíkt er innleiðing Eden-hugmyndafræðinnar á Akureyri o.fl. Því má vænta að á næstu árum muni öldrunarþjónusta breytast mikið.

Sigrún Huld Þorgrímsdóttir hjúkrunarfræðingur og félagi í FAAS.

Gleraugnaverslun býður félagsmönnum hagstæð kjör
ÖBÍ hefur samið um sérstök kjör við gleraugnaverslunina Prooptik fyrir félagsmenn aðildarfélaga sinna. Um er að ræða ávísun upp á fría gleraugnaumgjörð gegn kaupum á sjónglerjum. Verðgildi umgjarðanna getur verið allt að kr. 25.000.- og gildir tilboðið til 22. Desember 2009.

Þeir félagsmenn FAAS sem vilja nýta sér þetta geta nálgast ávísun á skrifstofu félagsins að Hátúni 10, b 105 Reykjavík. Sími 533 1088        




